
古風

五十九

作者：李白　唐

本作品收錄於《分類補註李太白詩 (四部叢刊本)/卷第二》和《全唐詩/卷161》

惻惻泣路岐，哀哀悲素絲。

路岐有南北，素絲易變移。

萬事固如此，人生無定期。

田竇相傾奪，賓客互盈虧。

世途多飜覆一作「谷風刺輕薄」，交道方嶮巇。

斗酒强然諾，寸心終自疑。

張陳竟火滅，蕭朱亦星離。

衆鳥集榮柯，窮魚守枯池。

嗟嗟失懽客，勤問何所規一作「悲」。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

